
                                        Собрание на Република Македонија      







ЗАЕДНИЧКА ИЗЈАВА
Ние, како претставници на парламентите на земјите учеснички во Процесот за соработка во Југоисточна Европа (ПСЈИЕ) на 10-та Конференција на претседателите на парламентите на ПСЈИЕ,
Тргнувајќи од заедничката определба за постојан придонес на остварувањето на словото и духот на Повелбата за добрососедски односи, стабилноста, безбедноста и соработката во Југоисточна Европа и со неа компатибилните други меѓународни документи ратификувани во нашите парламенти;
Раководејќи се со принципот на регионална сопственост и имајќи предвид дека иднината на сите земји од ЈИЕ лежи во Европската унија;
Потсетувајќи се на Меморандумот за разбирање за меѓупарламентарна соработка во ЈИЕ и финалните декларации од претходните девет конференции на претседателите на парламентите во кои повеќе пати е повторена и јасно изразена заемната волја за постојано остварување, развој и унапредување на парламентарната димензија ПСЈИЕ;
Земајќи ги предвид консензуално прифатените насоки и предлози на Работната група формирана со задача да го елаборира и предложи натамошниот развој на парламентарната димензија на ПСЈИЕ, којшто би водел до евентуално воспоставување на Парламентарно собрание на ЈИЕ;
Го изјавуваме следново:
Согласни сме парламентарната димензија на ПСЈИЕ да се трансформира и институционализира во Парламентарно собрание на ПСЈИЕ, како постојан парламентарен форум за размена на искуства, дијалог и соработка за прашањата од особен интерес на земјите од ЈИЕ и незините граѓани, кој ќе дејствува во синергија со регионалните и меѓународните партнери.
Парламентарното собрание ќе го сочинуваат делегации на парламентите на земјите учеснички во ПСЈИЕ. Делегации на парламентите ќе ги предводат претседателите на парламентите/парламентарните домови и ќе имаат од три до пет члена. Секоја делегација ќе има еден глас. 
Резолуции, препораки, одлуки, мислења, изјави, извештаи и други документи за реализирање на целите и заложбите на Парламентарно собрание на ПСЈИЕ ќе бидат усвојувани со консензус во присуство на најмалку две третини од националните делегации. 
Постапките за одлучување ќе ги донесе Парламентарно собрание на ПСЈИЕ по неговото конституирање.
Одлуките за организациски, техничко-процедурални прашања во врска со функционирањето на Парламентарно собрание на ПСЈИЕ ќе бидат усвоени со просто мнозинство од присутните делегации. 
Ќе се смета дека е постигнат консензус доколку нема забелешки од ниедна национална делегација. 
Највисокиот орган ќе биде парламентарна сесија на Парламентарно собрание на ПСЈИЕ, која ќе биде редовно свикувана еднаш годишно, а меѓу двете парламентарни сесии со активностите ќе раководи Постојан комитет. 
На чело на Парламентарно собрание на ПСЈИЕ ќе биде претседател на парламентот на земјата претседавач со ПСЈИЕ, според праксата на едногодишна ротација, а функцијата на потпретседателите ќе биде остварувана според принципот на Тројка.
Во рамките на Парламентарното собрание на ПСЈИЕ ќе дејствуваат три постојани комисии, и тоа: 1) за економија, инфраструктура и енергија, 2) за правда, внатрешни прашања и соработка во областа на безбедност и 3) за социјален развој, образование, истражување и наука, а по потреба и ад хок работни групи.
Работната група ќе продолжи со подготовка на документите неопходни за институционализација на Парламентарно собрание на ПСЈИЕ.

Документите потребни за инаугуративната седница на Парламентарно собрание на ПСЈИЕ ќе бидат финализирани во текот на следното претседателство со парламентарната димензија на ПСЈИЕ.

До 1 ноември 2013 година секој национален парламент ќе ги испрати до следното претседателство со парламентарната димензија на ПСЈИЕ имињата на три до пет члена на своите делегации во Парламентарното собрание на ПСЈИЕ и нивната распределба во трите комисии.
Усвоено во Охрид на 28 мај 2013 година 

